
ABSTRAK

Kajian ini bertujuan untuk lebih memahami keadaan penglibatan ibu tunggal di
negeri Perlis dalam bidang keusahawanan dalam usaha untuk membantu mereka
menjadi usahawan yang berjaya. Aspek-aspek yang menjadi fokus kajian ialah
mengenal pasti profil usahawan ibu tunggal negeri Perlis, faktor yang mendorong
penglibatan mereka dalam bidang keusahawanan, persepsi faktor yang menyumbang
kepada kejayaan dan kegagalan, serta masalah-masalah yang mereka hadapi. Soal
selidik berstruktur telah digunakan sebagai kaedah pengumpulan data melalui
temubual bersemuka ke atas 60 orang usahawan ibu tunggal. Data yang diperolehi
telah dianalisis secara statistik deskriptif dengan menggunakan program Statistical
Packages for Social Science (SPSS) versi 12.0. Hasil kajian menunjukkan bahawa
kebanyakan usahawan ibu tungal di negeri Perlis masih baru dalam perniagaan,
masih memerlukan banyak bantuan dan perniagaan yang berpotensi untuk
dibangunkan. Mereka terdorong menjadi usahawan kerana ingin berdikari, untuk
mendapatkan wang yang lebih bagi menanggung keluarga di samping galakan dari
keluarga dan rakan. Mereka percaya bahawa layanan yang baik kepada pelanggan
boleh membawa kejayaan perniagaan manakala tidak menguruskan perniagaan
secara sistematik seperti membuat belanjawan, kunci kira-kira dan kawalan stok
boleh membawa kepada kegagalan. Masalah kewangan masih menjadi isu utama

golongan ini.

ABSTRACT

This research aims to better understand the involvement of single mothers in Perlis in
entrepreneurship in the effort to help them become successful entrepreneurs. The
research focus on identifying the profiles of the single mothers entrepreneurs in
Perlis, the factors that motivate them to be involved in business, their perceptions on
what leads to the success and failure of business, and the problems they faced. A
structured questionnaire was used as the method to collect the data through
interviews with 60 single mother entrepreneurs. The data was analyzed by
descriptive statistic using Statistical Package for Social Science (SPSS) version 12.0.
The research result shows that most of the single mother entrepreneurs in Perlis are
still new in business, require more assistance and their business has the potential for
development. They are motivated to become entrepreneurs to be independent, to gain
more money to support the family apart from receiving support from family and
friends. These women perceive that making sure the customers are happy leads to
success in business while improper conduct in organizing business systematically,
such as budget preparation, balance sheet and stock control can lead to failure.

Financial problem is still a main issue among this group.

BAB 1
PENDAHULUAN

1.1  Pengenalan

Merujuk kepada Jabatan Perangkaan Malaysia, penduduk Malaysia pada tahun 2008
berjumlah seramai 27.73 juta orang dan dari jumlah tersebut, 13.6 juta orang terdiri
dari wanita dan 14.1 juta orang adalah lelaki (Lampiran 1). Wanita adalah tulang
belakang keluarga dan memainkan peranan yang besar dalam menguruskan
rumahtangga, berkerjaya, mendidik anak-anak dan menjaga orang-orang tua.
Peranan yang dipikul dan tanggungjawab untuk mempastikan keharmonian
keluarga, masyarakat dan kemakmuran ekonomi akan lebih dirasai sekiranya

golongan wanita ini adalah ibu tunggal.

Pada tahun 2000, adalah dilaporkan bahawa terdapat seramai 620,389 ibu tunggal
berbilang kaum di Malaysia. Didapati seramai 529,701 (85.4%) adalah balu yang
kematian suami dan 90,688 (14.6%) kerana penceraian.’ Angka ini dijangka telah
berubah disebabkan peningkatan penceraian dan kematian dari tahun ke tahun.
Keadaan yang serupa juga berlaku kepada lelaki di mana terdapatnya bapa tunggal,
namun transisi keluar dari status “tunggal” lebih cepat dalam kalangan lelaki apabila

mereka berkahwin semula berbanding dengan wanita.

! Jumlah ibu tunggal di Malaysia semakin meningkat, Utusan Malaysia: 8 Mac 2000.

